
TRAVERSADA DA SENT 

Distanza 34.5 km 

differenza d otezza 1670 m 

lingia d ajer 23.5 km 

kilometers da prestaziun ca. 50 kmp 

Mera 1. 

La mera da l arrandschamaint „Traversada da Sent“ es: 

• da traversar il territori dal cumün da Sent, da seis cunfin cun 
l Austria in Val Fenga a seis cunfin cun l Italia sül Pass da 
Schlingia, respectiv da la chamonna da Heidelberg a la 
chamonna Sesvenna. 

• da far la Traversada a pè, e quai in ün di. 

• da manar tras la Traversada sco gita in gruppas chi restan 
insembel dürant la gita. I nu vain resguardà la sveltezza, 
q. v. d. i nun es üna concurrenza cun rangaziun da temps. 

• da promouver la cugnuschentscha dal territori da Sent. 

• da promouver sandà, l amicizcha tanter pêr e quella culs 
abitants vaschins aint il Paznaun e l Vnuost. 

Cura? 2. 

La Traversada ha lö mincha 2 ons, adüna i ls ons dispêr, la prüma 
sonda da lügl. 

Organisaziun 3. 

Portader da l arrandschamaint es il Club Skiunzs Sent. Ün comitè da 
la „Traversada“ ha l incumbensa dad organisar ed administrar 

l arrandschamaint. Il comitè ha plünavant da manar üna chascha 
independenta da quella dal Club Skiunzs. 

Chi po as partecipar? 4. 

Dret da s partecipar a la Traversada han gruppas da minimal 
2 persunas creschüdas chi pajan ouravant la contribuziun fixada dal 
comitè e chi s annunzchan confuorm a la publicaziun. 

Premis 5. 

Mincha partecipant chi riva al böt vain notà aint il cudesch da la 
Traversada. Plünavant survain el ün pitschen preschaint 
d algordanza (p. ex. medaglina). 

Cudesch 6. 

Il „cudesch da la Traversada“ vain portà da Fenga fin Schlingia dad 
üna gruppa. El resta là ca. ün on. Il comitè pissera ch el vegna manà 
inavo in Fenga, ingio ch el resta darcheu ca. ün on fin a la prosma 
Traversada. 

 7. 

Quistas reglas da la Traversada da Sent sun gnüdas fixadas als 
7 schner 1987 dals seguaints iniziants: 

Peder Buchli, Steivan Zanetti, Cla  Rauch, Georg Buchli, Armon 
Nuotclà, Cristian Juon ed Andri Gritti. 

Ellas sun gnüdas modifichadas davoman dal comitè, tenor las 
experienzas fattas. 

Il comitè: Georg Buchli, Cla Rauch, Armon Nuotclà, Cristian Juon, 
Gisep Stricker 


